
Nafarroako Foru Eraentza Berrezarri eta Hobetzeari buruzko abuztuaren

10eko 13/1982 Lege Organikoaren zenbait artikulu aldatzeko itunaren

testua.

Nafarroako Parlamentuko Mahaiak, 2010eko
maiatzaren 24an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko abuztuaren 10eko 13/1982 Lege
Organikoaren 71.2.b) artikuluak xedatutakoari
jarraikiz, Nafarroako Gobernuak, 2010eko maia-
tzaren 17an hartutako Erabakiaren bidez, aipatu
lege organikoaren zenbait artikulu aldatzeko ituna-
ren testua igorri du Nafarroako Parlamentura.

Hori horrela, Legebiltzarreko Erregelamenduko
161. artikuluan ezarritakoarekin bat, Eledunen
Batzarra entzun ondoren, hona ERABAKIA:

1. Nafarroako Foru Eraentza Berrezarri eta
Hobetzeari buruzko abuztuaren 10eko 13/1982
Lege Organikoaren zenbait artikulu aldatzeko itu-
naren testua Nafarroako Parlamentuko Aldizkari
Ofizialean argitara dadin agintzea.

2. Nafarroako Foru Eraentza Berrezarri eta
Hobetzeari buruzko abuztuaren 10eko 13/1982
Lege Organikoaren zenbait artikulu aldatzeko itu-
naren testuaren eztabaida eta bozketa Legebiltza-
rreko Erregelamenduko 161.2 artikuluak aginduta-
koari jarraikiz eginen dela xedatzea.

Iruñean, 2010eko maiatzaren 24a

Lehendakaria: Elena Torres Miranda

Erabakia, Nafarroako Foru

Eraentza Berrezarri eta Hobetzeari

buruzko 13/1982 Lege Organikoa

berritzeko ekimenaren

Negoziazio-Batzordearena

Honako Erabaki hau hartu du Nafarroako Foru
Eraentza Berrezarri eta Hobetzeari buruzko abuz-
tuaren 10eko 13/1982 Lege Organikoa berritzeko
ekimenaren negoziazio-batzordeak:

1. 2009ko uztailaren 20an, Nafarroako Gober-
nuak erabaki zuen Nafarroako Foru Eraentza
Berrezarri eta Hobetzeari buruzko abuztuaren
10eko 13/1982 Lege Organikoa berritzeko ekime-
na gauzatzea, Nafarroako Parlamentua, desegin
ondoren, berriro hautatzen denean, lau urteko
agintaldi berri baterako izan dadin, haren bilakae-

ra dela-eta, indarrean dagoen arauzko esparrura
egokitzeko komenigarritzat jotzen diren beste
aldaketa batzuk ere egitea galarazi gabe.

Nafarroako Foru Eraentza Berrezarri eta Hobe-
tzeari buruzko Lege Organikoaren 71. artikuluak
xedatzen duenez, “behar diren negoziazioak egin
ondotik”, Foru Diputazioak eta Gobernuak, bat eto-
rriz, berrikuntzaren proposamena aurkeztuko dute,
eta hura Foru Parlamentura eta Gorte Nagusietara
eramanen, onets dezaten.

2. Ondoko hauek izendatu dira Nafarroako
Gobernuaren ordezkari Nafarroako Foru Eraentza
Berrezarri eta Hobetzeari buruzko abuztuaren
10eko 13/1982 Lege Organikoa berritzeko ekime-
na negoziatzeko:

1. Javier Caballero Martínez jauna, Lehen
lehendakariorde eta Lehendakaritza, Justizia eta
Barneko kontseilaria.

2. Alberto Catalán Higueras jauna, Erakundee-
kiko Harremanetarako kontseilari eta Gobernua-
ren eleduna eta Hezkuntzako kontseilaria.

3. Amelia Salanueva Murguialday andrea, Toki
Administrazioko eta Lurraldearen Antolamenduko
eta Etxebizitzako kontseilaria.

4. Ildefonso Sebastián Labayen jauna, Lehen-
dakaritzako zuzendari nagusia. Batzordearen
idazkaria izanen da.

3. Ondoko hauek izendatu dira Nazioko Gober-
nuaren ordezkari Nafarroako Foru Eraentza Berre-
zarri eta Hobetzeari buruzko abuztuaren 10eko
13/1982 Lege Organikoa berritzeko ekimena
negoziatzeko:

1. Manuel Chaves González jauna, Hirugarren
presidenteorde eta Lurralde Politikarako ministroa.

2. Gaspar Zarrías Arévalo jauna, Lurralde Lan-
kidetzarako estatu-idazkaria.

3. Elma Sáiz Delgado andrea, Gobernuaren
ordezkaria Nafarroako Foru Komunitatean.

4. Enrique Ojeda Vila jauna,  Autonomia Lanki-
detzarako zuzendari nagusia.

5. Fernando Gurrea Casamayor jauna, Autono-
mia Garapenerako zuzendari nagusia. Batzordea-
ren idazkaria izanen da.



4. Nafarroako Gobernuak eta Nazioko Gober-
nuak, behar diren negoziazioak egin ondotik, eta
bat etorriz, jarraian hitzez hitz jasotako berrikuntza
proposamena egiten dute, gerora Nafarroako Par-
lamentuak eta Gorte Nagusiek onets dezaten.

Iruñean, 2010eko martxoaren 18an

Manuel Chaves González, Hirugarren Presi-
denteorde eta Lurralde Politikarako Ministroa

Javier Caballero Martínez, Lehen Lehendakari-
orde eta Lehendakaritzako Kontseilaria

Lege Organikoaren proiektua,

Nafarroako Foru Eraentza Berrezarri

eta Hobetzeari buruzko abuztuaren

10eko 13/1982 Lege Organikoa

berritzeari buruzkoa

SARRERA

I

Nafarroako Foru Eraentza Berrezarri eta Hobe-
tzeari buruzko abuztuaren 10eko 13/1982 Lege
Organikoa mugarri politiko eta juridikoa izan zen
bere garaian, Konstituzioaren eta foruen printzipio-
ak uztartu baitzituen modu emankorrean. Hala,
botere publikoek Nafarroako Foru Komunitatearen
eskubide jatorrizko eta historikoak errespetatzen
eta babesten dituzte, ez bakarrik Nafarroako Foru-
ak Berresten eta Aldatzen dituen 1839ko urriaren
25eko Legeak eta 1841eko abuztuaren 16ko Lege
Itunduak eta xedapen osagarriek ezarritakoaren
arabera, baita Nafarroako Foru Eraentza Berreza-
rri eta Hobetzeari buruzko Lege Organikoak eta
1978ko Espainiako Konstituzioak berak xedatuari
jarraikiz ere, Foru Eraentzaren 2. artikuluak aipa-
tzen duen bezala.

Foruaren Hobekuntzak iragan historikoa erres-
petatzeaz gain, Foru Komunitateak gaur egun duen
egituran eragina izan du, eta azken 28 urteotan
tresna aproposena izan da elkarbizitza antolatu eta
Nafarroaren garapena sustatzeko Espainiako auto-
nomien estatuaren barnean. Hala, esperientzia
horrek aholkatzen du Foru Komunitateak mende
honi aurre egiteko dituen erronka berriei ekitea
hura hobetu eta eguneratzearen bitartez, askata-
sun eta aurrerapenaren arloan izan dituen emai-
tzek egiaztatutako esperientzian sakonduz.

II

13/1982 Lege Organikoa aldatzeak eta egune-
ratzeak dakar testu indarduna errealitate juridiko
eta politiko berrira alderdi hauetan egokitzea, ia
hiru hamarkadaz indarrean egon ostean:

A) Lehenik eta behin, eta Nafarroako Foru
Komunitateko erakundeei dagokienez (I. Titulua),
Foruaren Hobekuntzaren 10. artikuluan Nafarroako
foru erakundetzat hartutako hiru foru erakundeen
arauketa egokitu da (bereziki Nafarroako Parla-
mentuarena eta Nafarroako Gobernuko lehenda-
kariarena; hori Foru Komunitateko lehendakari iza-
tera pasatuko da), eta testu horretan espresuki
aipatuko dira Nafarroako Arartekoa eta Nafarroako
Kontseilua, beren maila, garrantzia eta funtzioak
direla-eta, bertan agertu behar dutela uste baita.

I. Tituluan egindako aldaketen artean nabar-
mentzekoa da 30. artikuluan egindakoa. Aldaketa
horren xedea da legealdia bukatzeko berezko
muga haustea Parlamentu berrirako, Nafarroako
Foru Komunitateko lehendakariaren erabakiz Par-
lamentua aurretiaz desegiten bada, horrela legeal-
di berri oso baten ohiko amaiera izan dezan (lau
urte). Parlamentua behar baino lehenago desegi-
teko ahalmena Foruaren Hobekuntzari orain arte
egindako aldaketa bakarraren bidez esleitu zitzai-
on lehendakariari (martxoaren 26ko 1/2001 Lege
Organikoa).

B) Nafarroaren ahalmen eta eskumenei dago-
kienez (II. Titulua), honako berrikuntzak egin dira:
1982ko terminologia egun indarrean den ordena-
mendu juridikoan erabiltzen denari egokitu zaio;
egun existitzen ez den figura juridikoren bat eza-
batu da; Nafarroako Justizia Auzitegi Nagusiko
buru eta Nafarroako Foru Komunitateko Fiskaltza
Nagusiari buruzko aipu zehatza sartu da; Nafarro-
ako Foru Komunitatearen kanpoko jardunari fun-
tsezko edukia ematen zaio, bai eta Europar Bata-
sunarekin dituen harremanei ere; eta Lankidetza
Batzordearen funtzioak hobeki zehaztu dira.

C) Azkenik, eta ikuspuntu tekniko hutsetik begi-
ratuta, lau xedapen iragankor indargabetzen dira
(1.a, 2.a, 5.a eta 6.a), horietan jasotako aginduak
behar den moduan bete baitira.

III

Abuztuaren 10eko 13/1982 Lege Organikoaren
Sarreran honela dio: «Nafarroako Foru Araubidea-
ren berezko ezaugarria da, Konstituzioak geriza-
tua, Estatuko Administrazioaren ordezkariek eta
Nafarroako Foru Diputazioarenek Araubide horren
berriztapena eta eguneratzea adostea, Gorte
Nagusiek, espainiar herriaren subiranotasuna
haragitzen duen Estatuko organo diren aldetik,
erabaki aitzin. Bi ordezkaritzen artean adostutako
hobetzearen izaera eta norainokoa kontuan hartu-
rik, Konstituzioaren ikuspegitik beharrezkoa da
Gobernuak, bere legegintza-ekimenaz baliatuz,
Lege Organikoaren proiektuaren maila eta izaera
eman diezaion itunari, eta Gorte Nagusietara igor

dezan, horiek, nahi badute, Lege Organikoaren
gisa horretan sar dezaten Espainiako ordenamen-
du juridikoan».

Irizpide horiei jarraikiz, 71. artikuluan testua
aldatzeko aukera jasotzen da, horretarako honako
prozedura hau ezarriz: «a) Ekimena Foru Diputa-
zioari edo Nazioko Gobernuari dagokio. b) Behar
diren negoziazioak egin ondotik, Foru Diputazioak
eta Gobernuak, bat etorriz, berrikuntzaren propo-
samena aurkeztuko dute, eta hura Foru Parlamen-
tura eta Gorte Nagusietara eramanen, onets deza-
ten, Lege Organiko hau onesterakoan erabili den
bide berari jarraikiz».

Espainiako Gobernuak eta Nafarroako Gober-
nuak zehatz-mehatz bete dituzte aurreko legezko
aurreikuspenak.

Lehenik eta behin, Espainiako Gobernuak
onartu du Nafarroako Gobernuak lege organikoa
berritzeko sustatutako ekimena eta horrela beha-
rrezko itunaren eginbidea bete da. Halaber, Nafa-
rroako Parlamentuak berrikuntza proposamena
onetsi ondotik, lege organiko honek behar duen
parlamentu tramitea gauzatu da Gorte Nagusien
aurrean.

Artikulu bakarra. Nafarroako Foru Eraentza
Berrezarri eta Hobetzeari buruzko abuztuaren
10eko 13/1982 Lege Organikoaren aldaketa

Nafarroako Foru Eraentza Berrezarri eta Hobe-
tzeari buruzko abuztuaren 10eko 13/1982 Lege
Organikoa jarraian adierazten den moduan aldatu
da:

Bat. Honela idatzita agertuko da 10. artikulua-
ren c) idatz-zatia:

“c) Nafarroako Foru Komunitateko lehendaka-
ria.”

Bi. Honela idatzita agertuko da 17. artikuluaren
2. idatz-zatia:

“2. Parlamentuak, bilkura arruntak egiteko,
urtean bi batzarraldi izanen ditu. Horiek bere Erre-
gelamenduan ezarriko dira.”

Hiru. Honela idatzita agertuko da 18. artikulua:

“18. artikulua.

Diputazioari dagokio Nafarroako Aurrekontu
Orokorrak egitea eta kontuak prestatzea Parla-
mentuan aurkezteko, horrek eztabaidatu, zuzenke-
tak egin eta, nahi badu, onets ditzan, hori guztia
foru legeek zehazten dutenari jarraikiz. Halabere-
an Diputazioak bere jarduera ekonomikoaren berri
emanen dio Nafarroako Parlamentuari, hura kon-
trolatu ahal izateko.”

Lau. 18 bis artikulua gehituko da. Hauxe esa-
nen du:

“18. bis artikulua.

1. Foru eraentzaren indarrez, Comptos Ganbe-
ra da Nafarroako Foru Komunitateko sektore publi-
koaren, toki erakundeen eta Nafarroako gainerako
sektore publikoaren kudeaketa ekonomikoaren eta
finantzarioaren organo fiskalizatzailea.

2. Comptos Ganbera organikoki Nafarroako
Parlamentuaren mende dago, eta arautzen duen
foru legeari jarraikiz betetzen ditu bere funtzioak.

Parlamentuak Foru Komunitatearen eta haren
menpeko sektore publikoaren kontuen berri izan
eta horiexek onetsi aurretik, Comptos Ganberak
haien azterketa eta zentsura eginen ditu, eta Nafa-
rroako Parlamentuarendako irizpena luzatuko.

Halaber, Nafarroako toki erakundeen eta hori-
en mendeko sektore publikoaren kontuen eta
kudeaketa ekonomikoaren berri emanen du, arau-
tzen duen foru legeak eta Toki Administrazioari
buruzko Foru Legeak ezartzen dutenari jarraikiz.

3. Aitzineko idatz-zatietan xedatutakoa deuse-
tan galarazi gabe, Comptos Ganberak bere jardu-
ketak igorriko dizkio Kontu Auzitegiari. Kontu Auzi-
tegiaren irizpena, bere espedientea eta guzti,
Nafarroako Parlamentuari bidaliko zaio, honek,
nahi badu, neurri bidezkoak har ditzan.

4. Kontu Auzitegiari dagokio, Nafarroan diru
edo efektu publikoen erabilpena beren bizkar izan
eta, egitez edo ez?egitez, legearen aurka jokatze-
aren ondorioz haien urritzea dakartenek kontabili-
tate aldetik izanen luketen erantzukizuna epaitzea.

Bere eginkizun fiskalizatzailean aritzean,
Comptos Ganbera kontabilitate aldetik inon eran-
tzukizun zantzurik badela ohartuz gero, behar
diren jarduketak Kontu Auzitegiaren esku utziko
ditu.”

Bost. 18 ter artikulua gehituko da. Hauxe esa-
nen du:

“18. ter artikulua.

1. Nafarroako Arartekoak Nafarroako Parlamen-
tuaren mendeko organo gisa jardunen du eta,
Gorte Nagusiek izendatutako Arartekoaren esku-
mena galarazi gabe, Konstituzioak eta lege organi-
ko honek babestutako eskubideak eta askatasu-
nak defendatu eta babesteko eginkizuna izanen
du, Foru Komunitatearen eskumen eremuan.
Horretarako, Nafarroako administrazio publikoen
jarduna gainbegiratu ahal izanen du, eta horren
berri emanen dio Parlamentuari.

2. Foru lege batek arautuko ditu Nafarroako
Arartekoaren hautaketa, eskudantziak, araubide
juridikoa eta funtzionamendua.”

Sei. 21. bis artikulua gehituko da. Hauxe esa-
nen du:

“21. bis artikulua.

1. Kasu berezi eta oso presakoetan, Nafarroako
Gobernuak behin-behineko legezko xedapenak
eman ahal izanen ditu, foru lege-dekretu forma
hartuko dutenak. Ezin izanen dira foru lege-dekre-
tuaren xede izan lege organiko honetan araututako
nafarren eta Foru Komunitateko erakundeen esku-
bideen, betebeharren eta askatasunen garapen
zuzena, lege organikoaren berrikuntza edota hori
garatzeko emandako foru legeena, hauteskunde-
legedia eta Nafarroako Aurrekontu Orokorrak.

2. Foru lege-dekretuak indarrik gabe utziko dira
baldin eta horiek aldarrikatu eta biharamunetik
hasita 30 eguneko epe luzaezinean Nafarroako
Parlamentuak ez baditu espresuki baliozkotu.
Horretarako, aurretik foru lege-dekretuak eztabai-
datu eta osorik bozkatuko dira.

Idatz-zati honetan ezarritako epean, Parlamen-
tuak foru lege-dekretuak foru lege-proiektu gisa
tramitatu ahal izanen ditu, presako prozeduraren
bidez.”

Zazpi. Honela idatzita agertuko da 23. artikulu-
aren 2. idatz-zatia:

“2. Nafarroako Foru Komunitateko lehendakari-
ak ematen dituen xedapen orokorrak Lehendakari-
aren Foru Dekretu izanen dira; Foru Dekretu,
Nafarroako Gobernuak ematen dituenak, eta Foru
Agindu, berriz, haren kontseilariek ematen dituzte-
nak.”

Zortzi. Honela idatzita agertuko da 26. artikulu-
aren b) letra:

“b) Estatuarekin eta autonomia-erkidegoekin
hitzarmenak gauzatzeko, baldin eta horrek foru
legeren bat aldatu edo indargabetzea edota horiek
gauzatzeko legezko neurriak hartu behar izatea
badakar.”

Bederatzi. 28. bis artikulua gehituko da. Hauxe
esanen du:

“28. bis artikulua.

1. Nafarroako Gobernuaren zuzendaritzapean,
Nafarroako Foru Komunitateko Administrazioak
objektibotasunez erantzuten die interes orokorrei,
Konstituzioari, lege organiko honi eta gainerako
ordenamendu juridikoari men eginez.

2. Nafarroako Foru Komunitateko Administra-
zioak administrazio arruntaren izaera du bere
eskumenak gauzatzean, eta bere jarduera bat
dator, besteak beste, eraginkortasunaren, eragi-
menaren, arrazionalizazioaren, gardentasunaren,
administrazio egokiaren eta herritarrekiko zerbitzu
eraginkorraren irizpideekin.

3. Nafarroako Foru Komunitateko Administra-
zioak, bere eskumenak gauzatzean, ordenamendu
juridikoak Estatuko Administrazio Orokorrari aitor-
tzen dizkion eskumen, ahalmen eta eskubideak
izanen ditu.”

Hamar. 28. ter artikulua gehituko da. Hauxe
esanen du:

“28. ter artikulua.

1. Nafarroako Kontseilua Nafarroako Foru
Komunitateko organo aholku-emaile nagusia da,
eta bere objektibotasuna eta independentzia ber-
matzeko, bere funtzioak autonomia organikoarekin
eta funtzionalarekin betetzen ditu.

2. Foru lege batek arautuko ditu Nafarroako
Kontseiluaren osaera, hautaketa, eskudantziak,
araubide juridikoa eta funtzionamendua.”

Hamaika. I. Tituluaren IV. kapituluaren izenpe-
koa honela idatzita gelditu da:

"IV. kapitulua

Nafarroako Foru Komunitateko lehendakaria”

Hamabi. Honela idatzita agertuko da 29. artiku-
lua:

“29. artikulua.

1. Nafarroako Foru Komunitateko lehendakaria
Parlamentuak hautatuko du bere kideen artetik eta
Erregek izendatuko.

2. Parlamentuko lehendakariak, Nafarroako
Foru Komunitateko lehendakari izateko hautagai
bat proposatuko du, Parlamentuan ordezkaritza
duten alderdi edo talde politikoek izendatutako
bozeramaleekin aldez aurretik kontsulta eginda.

3. Hautagaiak bere programa aurkeztuko dio
Parlamentuari. Hautatua izateko, hautagaiak,
lehenbiziko bozketan erabateko gehiengoa lortu
beharko du. Lortu ezean, beste bozketa bati eki-
nen zaio hogeita lau orduren buruan eta hautagai-
ari konfiantza emantzat hartuko da bigarren boz-
ketan gehiengo soila lortzen badu.

Gehiengo hori ere lortzen ez bada, hautagaia
arbuiatutzat hartu eta hurrenez hurreneko hauta-
gai proposamenak izapidetuko dira arestian aurrei-
kusitako era berean.

4. Nafarroako Parlamentuko hauteskundeetatik
hiru hilabete iragan eta hautagai bakar bat ere aur-
kezten ez bada edo aurkeztu direnetarik bakar bat
ere hautatu ez bada, Parlamentua deseginen da
eta berehala hauteskundeak deituko dira. Hautes-
kunde dei horretatik sortzen den Parlamentu berri-
ak lau urteko legealdia iraunen du.”

Hamahiru. Honela idatzita agertuko da 30. arti-
kulua:

“30. artikulua.

1. Nafarroako Foru Komunitateko lehendakariak
Foru Komunitatearen ordezkaritza gorena du, eta
Estatuaren ordezkaritza arrunta Nafarroan.

2. Nafarroako Foru Komunitateko lehendakaria
Nafarroako Gobernua edo Foru Diputazioko lehen-
dakaria da. Hori horrela, lehendakariak foru dipu-
tatuak edo kontseilariak hautatu eta kargugabe-
tzen ditu, Gobernu edo Foru Diputazioaren ekintza
zuzentzen du eta foru lege batean zehaztuko diren
gainerako eginkizunak betetzen ditu.

3. Nafarroako Foru Komunitateko lehendakari-
ak, bera erantzule bakar dela eta aurrez Nafarroa-
ko Gobernu edo Foru Diputazioak hala deliberatu
duela, zilegi izanen du Parlamentua desegiteko
erabakia hartu eta hauteskundeen deia egitea,
legealdiaren berezko amaiera baino lehen.

Lehendakariak ez du zilegi izanen Parlamen-
tua desegiteko erabakia hartzea lehenbiziko bilku-
raldian, ez eta legealdia bukatzeko urtebete baino
gutxiago gelditzen bada, ez eta zentsura mozio
bat tramitatzen ari deino, ez Estatuko hauteskunde
prozesu bat deiturik dagoeino, ez eta orain hurre-
na Parlamentua prozedura horren bidez desegin
zenetik gutxienez urtebete iragan arte.

Hartara, hauteskunde dei horretatik sortzen
den Parlamentu berriak legegintzaldi osoa izanen
du, lau urtekoa, artikulu honen aurreko idatz-zatie-
tan ezarritakoa galarazi gabe.”

Hamalau. Honela idatzita agertuko da 33. arti-
kulua:

“33. artikulua.

Nafarroako Foru Komunitateko lehendakariak
eta kontseilariek edo foru diputatuek Parlamentuko
osoko bilkuretara eta Batzordeen bilkuretara ager-
tzeko eta hantxe entzunak izateko eskubidea
dute.”

Hamabost. Honela idatzita agertuko da 34. arti-
kulua:

“34. artikulua.

1. Nafarroako Foru Komunitateko lehendakariak
bere jarduketa-programari buruzko konfiantza-

eskea egin ahal izanen du Parlamentuaren aitzi-
nean, Ganberako Erregelamenduan xedatzen
duen gisan. Konfiantza emantzat hartuko da baldin
eta foru parlamentarien gehiengo soilak haren
aldeko botoa ematen badu.

2. Parlamentuak bere konfiantza ukatzen badio
Foru Komunitateko lehendakariari, honek berehala
aurkeztuko du dimisioa, eta ondotik beste lehen-
dakari bat hautatuko da.”

Hamasei. Honela idatzita agertuko da 35. arti-
kulua:

“35. artikulua.

1. Nafarroako Parlamentuak Nafarroako Gober-
nuaren erantzukizun politikoa exijitzen ahal du era-
bateko gehiengoaz zentsura-mozioa onetsiz.

2. Zentsura-mozioek, nahitaez Nafarroako Foru
Komunitateko Lehendakaritzarako hautagai baten
proposamena ekarri behar dute berekin, eta Parla-
mentuko Erregelamenduak xedatzen duen gisan
aurkeztu eta izapidatuko dira. Nolanahi dela ere,
zentsura-mozioa Parlamentuko kideen bostetik
batek proposatu beharko du gutxienez. Zentsura-
mozioa onesten ez bada, haren sinatzaileek ezin
izanen dute besterik aurkeztu batzarraldi berean.

3. Parlamentuak Diputazioaren kontrako zen-
tsura-mozioa onesten badu, haren lehendakariak
berehala aurkeztuko du dimisioa, eta onetsitako
mozioan proposaturiko hautagaia izendatuko da
Nafarroako Foru Komunitateko lehendakari.”

Hamazazpi. Honela idatzita agertuko da 44.
artikuluaren 18. idatz-zatia:

“18. Komunitatearen garapena; berdintasunera-
ko politikak; haur, gazte eta hirugarren adinekoen
aldeko politika.”

Hemezortzi. Honela idatzita agertuko da 44.
artikuluaren 24. idatz-zatia:

“24. Nekazaritza Ganberak eta Merkataritza
eta Industria Ganberak, legeria orokorraren fun-
tsezko oinarrien ariora eta kanpo merkataritzaren
alorrean Estatuak dituen eskumenak deusetan
ukatu gabe.”

Hemeretzi. Honela idatzita agertuko da 52. arti-
kulua:

“52. artikulua.

Nafarroako Gobernuari dagokio Nafarroan zer-
bitzua eskaini behar duten notario eta jabetza eta
merkataritza erregistratzaileak izendatzeko esku-
mena. Izendapena Estatuko legeen ariora eginen
da eta horretarako Nafarroako Foru Zuzenbidea
jakitea bereziki baloratuko da, baina jatorria edo

auzotasuna dela eta ezin izanen da inolako salbu-
espenik ezarri.

Notario-barrutiak eta Jabetza eta Merkataritza
Erregistroei dagozkienak finkatzerakoan, Nafarroa-
ko Gobernuak parte hartuko du Lege Organiko
honetako 60.2 artikuluan erabakitakoari egokitu
asmoz. Halaberean parte hartuko du, Estatuko
legeetan aurrikusitakoari jarraikiz, beren eginkizu-
na Nafarroan bete behar duten notarioen kopurua
erabakitzerakoan.”

Hogei. Honela idatzita agertuko da 59. artikulu-
aren 2. idatz-zatia:

“2. Nafarroako Justizia Auzitegi Nagusiko burua
lehendakaria izanen da eta Botere Judizialaren
ordezkaria izanen da Nafarroan. Lehendakaria
lege organiko honen 62.1 artikuluan ezarritakoari
jarraikiz izendatuko da. Halaber, Nafarroako Foru
Komunitateko fiskal nagusia Fiskaltzaren ordezka-
ria da Nafarroan. Haren estatutu organikoaren ara-
bera izendatuko da eta bertan ezarritako funtzioak
izanen ditu. Batak zein besteak aurkeztu ahal iza-
nen dituzte dagozkien urteko memoriak Nafarroa-
ko Parlamentuan.”

Hogeita bat. Honela idatzita agertuko da 68.
artikulua:

“68. artikulua.

1. Nafarroako Foru Komunitateak Europar Bata-
sunarekin zerikusia duten auzietan parte hartuko
du, auzi horiek Nafarroaren eskumenak edo inte-
resak ukitzen badituzte. Parte–hartze hori Konsti-
tuzioak, lege organiko honek eta Estatuko legeriak
ezarri moduan gauzatuko da.

2. Espainiako Gobernuak ondokoen berri ema-
nen dio Nafarroako Gobernuari: Europar Batasu-
naren itunak berrikusteko ekimenak eta ondorengo
sinatze- eta berreste-prozesuak. Halaber, Europar
Batasunaren aurrean aurkeztutako ekimen eta
proposamenen berri emanen dio Espainiako
Gobernuak, modu osatu eta eguneratuan. Bi kasu-
etan, Nafarroako Gobernuak Espainiako Gobernu-
ari eta Gorte Nagusiei zuzendu ahal izanen dizkie
egoki irizten dituen oharrak.

3. Estatuak Europar Batasunean, eta, batez
ere, Ministroen Kontseiluan izan beharreko jarre-
rak finkatzerakoan parte hartzen du Nafarroako
Foru Komunitateak, Nafarroaren eskumenetan edo
interesetan eragina duten gaiei dagokienez, eta,
betiere, lege organiko honetan eta arlo honi buruz-
ko Estatuaren legerian ezarritakoaren arabera.
Foru Komunitateak adierazten duen jarrerak era-
bakigarria izan behar du Espainiaren jarrera finka-
tzeko orduan, bere eskumen esklusiboetan eragi-
na duten gaiak badira, eta Europako proposamen

edo ekimen horiek finantza edo administrazio
aldetik garrantzi handiko ondorioak ekar badiezaz-
kiokete Nafarroari. Lankidetza Batzordearen aurre-
an arrazoitu beharko da Estatuaren azken jarrera,
harengandik bereizten bada. Gainerako kasuetan,
jarrera hori Estatuak entzun beharko du.

4. Nafarroako Foru Komunitateak Europar
Batasunaren Zuzenbidea aplikatu, gauzatu eta
garatzen du bere eskumenen esparruan. Europa-
ko araudia izateak ez du aldatzen Konstituzioak
eta lege organiko honek ezarritako eskumenen
barne antolaketa.

5. Nafarroako Gobernuak Espainiak Europar
Batasunean dituen ordezkaritzetan parte hartzen
du, Foru Komunitatearen eskumenekoak diren gai-
etan eta, bereziki, Ministro Kontseiluan eta Kon-
tseiluaren eta Batzordearen organo aholku-emaile
eta prestakuntzakoetan. Parte-hartze horrek, Nafa-
rroako eskumen berariazkoak direnean eta aldez
aurretik adostuta, ahalbidetuko du organo horien
ordezkaritza eta lehendakaritza izatea, aplikatze-
koa den araudiarekin bat. Nafarroako Foru Komu-
nitateak, Estatuarekin bat, Estatua Europar Bata-
sunean modu iraunkorrean ordezkatuko duten
ordezkariak izendatzeko prozesuan parte hartzen
du.

6. Europar Batasuneko zuzenbideak ezarritako
subsidiariotasun- eta heinekotasun-printzipioak
kontrolatzeko prozeduretan hartuko du parte Nafa-
rroako Parlamentuak Europako lege-proposame-
nei buruz, proposamen horiek Foru Komunitatea-
ren eskumenei eragiten dietenean.

7. Nafarroako Foru Komunitateak Europar Bata-
suneko Justizia Auzitegira jo dezake Europako
araudian ezarritako eran. Nafarroako Gobernuak
Espainiako Gobernuari eskaera egin diezaioke,
ekintzak abiaraz ditzan Europar Batasuneko Justi-
zia Auzitegiaren aurrean Foru Komunitatearen
interes eta eskumen zilegiak aldezteko. Nafarroako
Gobernua lankidetzan aritzen da defentsa juridiko-
an. Espainiako Gobernuak eskatutako ekintzak
baliatzeari uko egitekotan, erabaki horrek arrazoi-
tua izan behar du, eta Nafarroako Gobernuari jaki-
narazi behar zaio berehala.”

Hogeita bi. 68. bis artikulua gehituko da. Hauxe
esanen du:

“68. bis artikulua.

1. Nafarroako Foru Komunitateak Nafarroaren
kanpo-proiekzioa bultzatuko du, eta esparru horre-
tan dituen interesak sustatuko ditu. Horretarako,
bulegoak ezarri ahal izanen ditu kanpoan, betiere,
Estatuak kanpo-harremanen esparruan duen
eskumena errespetatuta.

2. Estatuko legeriarekin bat, Nafarroako Foru
Komunitateari nazioarteko itun eta hitzarmenen
berri emanen zaio horiek egin aurretik, bere esku-
menekoak eta interesekoak diren gaiei buruzkoak
badira. Horrelako kasuetan, Nafarroako Gobernu-
ak egokitzat jotzen dituen ohar guztiak zuzendu
ahal izanen dizkio Espainiako Gobernuari. Hala-
ber, eskatu ahal izanen dio negoziaziorako ordez-
karien artean Foru Komunitateko ordezkariak sar
daitezen.

3. Nafarroako Gobernuak Espainiako Gobernu-
ari eskatu ahal izanen dio Foru Komunitatearen-
tzat interesekoak diren gaietan nazioarteko itunak
edo hitzarmenak egin ditzan, bai eta ondorengo
negoziaziorako ordezkarien artean Foru Komunita-
teko ordezkariak sar ditzan.

4. Nafarroako Gobernuak beharrezko neurriak
hartuko ditu, bere lurraldearen esparruan, Foru
Komunitatearen eskumeneko gaiei eragiten dieten
nazioarteko itun eta hitzarmenen ondorio diren
betebeharrak gauzatzeko.

5. Eskualdeen arteko lankidetzari dagokionez,
Nafarroako Foru Komunitateak lankidetza sustatu-
ko du berarekin interes komunak partekatzen
dituzten lurraldeekin, bereziki Nafarroarekin muga
egiten dutenekin. Horiekin lankidetza hitzarmenak
egin ahal izanen ditu bere eskumenen esparruan.”

Hogeita hiru. Honela idatzita agertuko da 69.
artikulua:

“69. artikulua.

1. Lege Organiko hau aplikatu eta ulertzerako-
an Estatuko Administrazioaren eta Nafarroako
Foru Komunitatearen artean sor daitezkeen desa-
dostasunak, Foru Diputazioaren eta Estatuko

Administrazioaren ordezkari kopuru berdinez osa-
turiko Lankidetza Batzorde batek jorratuko ditu,
baita, kasuan -kasuan, ebatziko ere, Konstituzio
Auzitegiaren eta Justizia Administrazioaren Lege-
ria berekia deusetan ukatu gabe.

2. Halaber, Lankidetza Batzordearen aurrean
planteatu ahal izanen dira Estatuko Administrazio-
aren eta Nafarroako Foru Komunitatearen artean
sortzen den edozein desadostasun, ebatz ditzan.

3. Gainera, Lankidetza Batzordea Nafarroako
Foru Komunitatearen eta Estatuaren arteko harre-
manetarako tresna arrunt eta nagusi gisa eratzen
da, lankidetzako beste organo zehatz batzuei edo
sektore-eremuetan eskudun diren beste organo
batzuei esleitutako funtzioak galarazi gabe. Lanki-
detza Batzordeak ekintza eta plan bateratuen sus-
tapena lehenetsiko du, politika komunak garatu
eta bi administrazioen interesak bat egiten duen
sektoreetan lankidetzarako mekanismoak diseina-
tzeko.”

Hogeita lau. Honela idatzita agertuko da 71.2.
artikuluaren b) letra:

“b) Behar diren negoziazioak egin ondotik,
Foru Diputazioak eta Espainiako Gobernuak, bat
etorriz, berrikuntzaren proposamena aurkeztuko
dute, eta hura Nafarroako Parlamentura eta Gorte
Nagusietara eramanen, onets dezaten, Lege
Organiko hau onesteko erabili den bide berari
jarraikiz.”

Xedapen indargabetzailea.

Nafarroako Foru Eraentza Berrezarri eta Hobe-
tzeari buruzko 13/1982 Lege Organikoaren lehen,
bigarren, bosgarren eta seigarren xedapen iragan-
korrak indargabetu dira.

